
Дәрістің мақсаты: оқырмандарда агрессия, агрессияның теориялары және оны төменде-
тудің тәсілдері туралы ойларын қалыптастыру.

Жоспар:
1. Агрессия түсінігі;
2. Агрессия теориялары;
3. Агрессияны азайту.
Бүгін сіздермен агрессия, агрессияның теориялары және оны төмендетудің тәсілдері туралы 

сөз қозғаймыз.

Агрессия түсінігі

Әлеуметтік психологтар агрессияға «зиян келтіретін дене және сөз күші» деген анықтама 
берген. Бұл анықтаманың автокөлік апаты, жаяу жүргіншілердің соқтығысып қалуы сияқты 
абайсызда болған зияндарға қатысы жоқ; сондай-ақ көмек көрсету кезінде болған, мысалы, 
стоматологиялық емдеу кезіндегі әрекеттердің жанама зияны мен эвтаназияға да қатысы 
жоқ. Мұны қол жұмсауға, қорқытуға, тіл тигізуге, сондай-ақ өсектеу мен келекелеуге қатысты 
деуге болады. Дәл осы анықтама қатар келе жатқан көліктің жүргізушісіне тіл тигізу, баяу 
келе жатқан жаяу жүргіншіге дөрекі сөз айту сияқты қарсылық тудыратын анайы қылықты 
меңзейді, сонымен қоса адамға электр соққысын жасаған эксперименттегі сияқты зиянды 
білдіреді. Сондай-ақ бөтен біреудің меншікті затын бүлдіру, алдау сияқты қаскөйлік мақсатта 
жасалған әрекеттерге орай қолданылады.

Аталмыш мысалдардан агрессияның физикалық (адамның тәніне зиян келтіретін) және 
әлеуметтік нысандарын көреміз. Әлеуметтік агрессия жәбірленушіні депрессияға түсіру немесе 
қоғамға кең танымал болған кейбір оқиғалардың нәтижесіндей өзі-өзіне қол жұмсауы сияқты 
өкінішті салдарға әкеліп соғуы мүмкін. Сондай-ақ психологтар жаулық және инструменталды 
агрессияның аражігін ажыратып көрсетеді. Физикалық және әлеуметтік агрессияның екеуіне 
де жаулықжәне инструменталды агрессия сипаты тән болуы мүмкін. Мысалы, қорлаудың 
жаулық та, инструменталды да сипаты болады.

Адам өлтіру қылмыстарының басым көпшілігі жаулық агрессия түріне жатады. Бұл 
қылмыстың жартысына жуығы ұрыс-керістің, қалғаны қызғаныштың немесе ішімдік ішкеннен 
кейінгі төбелестің кесірінен болады екен және қылмыстың импульсивті, эмоциялы сипатта 
болатыны қазіргі кезде әлемнің 110 елінде өлім жазасына рұқсат берілсе де, адам өлтіру 
қылмысының санын азайта алмай отырғанын түсіндіре алады. Дегенмен кейбір адам өлтіру, 
кек алу, жыныстық қатынас жасауға мәжбүр ету қылмыстары инструменталды агрессия түріне 
жатады. Чикаго штатында «Құрғақ заң» кезеңінде ұйымдасқан қылмыстық топтың мыңнан 
астам адам өлтіруі салқынқандылықпен және сақтықпен жасалғаны анықталған.

Агрессия теориялары

Агрессияның себептеріне талдау жүргізген әлеуметтік психологтар негізгі үш себепке 
тоқталған: биологиялық қанның, түңілу және тәрбиенің әсері.

Агрессия биологиялық феномен ретінде

Ағылшын философы Томас Гоббс қоғам адамзаттың қатыгездігін тежеуші фактор 
деген. ХХ ғасырда «қатігездік – туа біткен қасиет, одан арылу мүмкін емес» деген тұжырым 
психоталдаудың негізін салушы веналық Зигмунд Фрейд пен этологияның негізін салушы 
германиялық Конрад Лоренцтің сынына ұшыраған.



3

Кітап:
Тарау:
Дәріс:

Әлеуметтік психология
3. Конформизм. Иландыру. Агрессия
12. Агрессия. Басқаларға зиян келтіру

Инстинктивті мінез-құлық пен даму психологиясы

Фрейдтің болжамына сәйкес, адамның агрессиясы іштей күйретуші импульстен шығады, 
яғни адам қарапайым өлім екпінін басқаларға бағыттайды. Этолог Лоренцтің ойынша, агрессия 
іштей күйретуші импульстен шықпайды, керісінше, бейімделген сипатта болады. Дегенмен ол 
инстинктивті энергия екеніне екеуі де келісіп отыр. Энергия сыртқа шығарылмаса, «жарып 
шыққанша» немесе тышқанның қақпаннан суырылып шыққаны тәрізді, белгілі бір қиындықпен 
сыртқа шыққанша тола береді.

Жүйке жүйесінің әсері

Агрессия күрделі мінез болғандықтан, адамның миы оны бақылай алмайды. Дегенмен 
ғалымдар адам мен жануарлардың миында агрессияны қоздыратын жүйке жүйесін тапқан. 
Ғалымдар мидың аталмыш бөлігін белсендірген кезде, агрессияның өскенін, белсенділігін 
жойған кезде оның төмендегенін байқапты.

Сонда бұл көрініс ашуға берілген адамның миы дұрыс жұмыс істемейді дегенді білдіре ме? 
Бұл сұраққа жауап беру үшін Эйдриан Рейн мен әріптестері адам өлтірген қылмыскерлердің 
миының қызметін және мінез-құлқында ауытқуы бар адамдардың миындағы сұр затты 
тексеру үшін олардың миларын сканерден өткізген. Нәтижесінде, мидың агрессивті мінез-
құлыққа жауап беретін тереңіректе орналасқан бөлігіне тежеуіш қызметін атқаратын алдыңғы 
қабығының белсенділігі адам өлтірген қылмыскерлерде 14%-ға, ауытқуы бар адамдарда 15%-
ға баяуырақ екенін анықтаған. Адам өлтірген және өлім жазасына кесілген қылмыскерлерге 
жүргізілген зерттеу жұмыстары мидың жұмысының ауытқуы агрессияның өсуіне әкеліп 
соғатынын көрсетіпті.

Геннің әсері

Геннің жүйке жүйесінің агрессия белгілеріне сезімталдық әсері бар. Кейбір жануарларды 
бойындағы агрессиясы үшін бағатынымыз белгілі. Кейде солардың агрессиясынан пайда көріп 
жатамыз, ал кейде оларды ғылыми зерттеу үшін бағамыз. Финн психологы Кирсти Лагерспец 
альбинос тышқандардың ең агрессияшылдарын бөлек, жуастарын бөлек баққан. Тышқандар 
26-ұрпаққа жеткен кезде асау тышқандар бірте-бірте жуас тышқан түріне айналыпты.

Агрессия деңгейі әр адамның бойында әртүрлі болады. Біздің темпераментіміз ішінара 
симпатикалық жүйке жүйеміздің жылдамдығына байланысты. Әдетте адамның бала кезіндегі 
темпераменті өзгеріссіз қалады. Соңғы зерттеулер агрессияға жауап беретін генді тапқан: бұл 
генді кейде тіпті «жауынгерлік гені» немесе «зорлық-зомбылық гені» деп те атайды.

Бірқатар тәжірибелерде мұндай ген адам ашуланған, күйінген кезде миының адамның 
мінез-құлқын бақылайтын бөлігінің жұмысын белсендіріп, ашуды бақылауға тырысатыны бай-
қалған. Бірақ сол адамның ашуына тисе, агрессияға бой беретіні де анықталған.

Биохимиялық әсер

Қандағы химиялық реакция да жүйке жүйесінің агрессияға бейім болуына әсер етеді.
Алкоголь. Лабораториялық эксперименттер де, полиция мәліметтері де ішімдік ішкен 

адамды арандатса, агрессияға бой беретінін көрсетіп отыр. Мына жайтқа назар аударайық:

• конфликтілі қарым-қатынас жайлы сұраққа сау адамға қарағанда мас адам көбірек мән 
беріп, ашуға тезірек бой алдырады екен.

Тестостерон. Бір қарағанда адамзаттан гөрі гормонды заттардың әсеріне жануарлар кө-
бірек ұшырайтындай көрінеді. Алайда адамның агрессиясы еркектердің жыныстық гормоны 
– тестостеронмен үндеспейді. Мына жайтқа назар аударайық:

• Зорлық-зомбылыққа бейім ер адамның бойындағы тестостеронның деңгейін азайтатын 
есірткі заттар сол адамның бойындағы агрессияны да төмендетеді.

• 25 жастан кейін ерлердің бойындағы тестостеронның деңгейі азайып, оның күш 
көрсетумен ұштасқан қылмыс жасау мүмкіндігі де төмендейді.

Дұрыс тамақтану.  Британ ғалымы Бернард Геск Англия түрмесіндегі жүздеген соттал-
ғандарды тамақтанудың агрессияға әсерін зерттеу тәжірибесіне қатысуға көндіруге қанша 
тырысса да, онысынан ештеңе шықпапты. Ақырында олардың «көшбасшысымен» кездескеннен 
кейін 231 сотталған тамағына азық қоспасын немесе плацебо қосуға рұқсат берген. Тамағына 
азық қоспасы қосылғандардың арасында күш көрсету 35%-ға төмендеген. Бұл тәжірибенің 
ағзасына омега-3 қышқылы мен кальций жетіспей жүрген бостандықтағыларға да көмегі зор.

Агрессия фрустрацияға жауап ретінде

Жазғы қапырық кеш. Екі сағат сабақтан шаршап шыққан соң досыңыздан қарызға ұсақ 
ақша алдыңыз да, жақын жердегі сусын сататын автоматқа беттедіңіз. Ақшаңызды автомат-
қа салып жатып, тезірек кола алып, шөлімді қандырсам деген ойда тұрсыз. Түймесін басты-
ңыз. Сосын артық ақшаны қайтаратын түймесін бастыңыз. Автомат үнсіз. Түймені қаттырақ 
бастыңыз. Шыдамай, автоматты жұдырықпен қойып қалдыңыз. Не ақша шықпады, не 
сусын бермеді. Сабақтан шаршап шыққанның үстіне жатақханаға шөлдеп қайтуға мәжбүрсіз. 
Бөлмелес көршіңізге дөрекілік танытуыңыз мүмкін бе? Қатты сөз айтып, ренішін тудыратын 
қылық көрсетуіңіз ше? Агрессияның кең тараған тұңғыш психологиялық теорияларының 
бірі «фрустрация-агрессия» теориясы бұл сұрақтарға «Иә» деп жауап береді. Фрустрация 
дегеніміз – біздің мақсатымызға жетуге кедергі болатын кез келген нәрсе. Діттеген межеге 
жетуге мотивациямыз жоғарырақ болған сайын немесе мақсатымыздан мол ләззат күтіп, ал 
кездескен кедергіміз үлкен болған сайын фрустрация сезімі де жоғары болады.

Агрессивті энергияны оның шыққан жеріне қарай бағыттауға болмайды. Адамдардың көбі, 
әсіресе қарсыласы дұрыс түсінбеуі немесе жазалауы мүмкін екенін білсе, кектерін тікелей 
қайтармайды; оның орнына жаулық агрессиясын қауіпсіздеу объектіге қарай бұрады немесе 
бағыттайды.

Фрустрация-агрессия теориясын қайта қарау

Бұл теория фрустрация мен агрессияның арасындағы байланысты тым әсірелеп баға-
лайтынын байқаған Леонард Берковиц теорияны қайта зерттеген. Оның ойынша, фрустрация 
тек адамның ашуына тисе ғана, яғни басқаша әрекет істеуге мүмкіндігі бола тұра, кісінің 
зығырданын қайнататын әрекетті жасаған кезде агрессияны өсіреді. Мысалы, адам спорт 
ойындарында жеңіліп жатса, көңіл күйі түсіп кетеді, бірақ қарсыластары ережені бұзбаса, 
агрессияға бой бермейді. Фрустрацияға тап болған адамның агрессиясының ең жоғарғы сәті 
оның ашуына мейлінше ең қаттырақ тиген сәтте болады екен. Кейде мұндай сәт ешкім ашуына 
тимесе де болуы мүмкін. Дегенмен біреудің себеп болуы агрессияның мейлінше жоғары 
болуына әкеліп соғады.

Салыстырмалы депривация

Фрустрация әсіресе біз өзімізді басқамен салыстырғанда, тіпті айқын көрінеді. Жұмыс-
шылардың жұмыс жағдайына риза болуы әріптестерімен еңбекақысын салыстыруының нәти-
жесіне байланысты болады. Мысалы, полицейлердің еңбекақысын өсіру олардың еңсесін 
көтеріп тастаса да, өрт сөндірушілердің еңсесін түсіріп жіберуі мүмкін.

Мұндай сезім салыстырмалы депривация деп аталады, халқының табыс деңгейіндегі 
айырмашылық үлкен елдерде өзін бақытсыз сезінетіндер мен қылмыс саны көбірек екенін 

айқындап береді. Қазіргі кездегі фрустрация себептерінің бірі – теледидар бағдарламалары 
мен жарнамалар. Теледидар жаңалықтың жалғыз көзі болып отырған елдерде салыстырмалы 
депривацияны абсолютті депривацияға әкеліп соғып отыр. Карен Хенниган мен әріптестері 
теледидар енді кең тарай бастаған кезеңде АҚШ қалаларында тіркелген қылмыстарға талдау 
жүргізген. Мысалы, 34 қалада теледидар кең тарай бастаған 1951 жылы ұрлық көбірек 
тіркеліпті. Үкімет теледидар желісін орнатуды 1955 жылға қалдырған тағы 34 қалада ұрлық 
дәл сол жылы күрт көбейген.

Агрессия тәрбиемен келген әлеуметтік мінез-құлық ретінде

Инстинкт пен фрустрацияға негізделген агрессия теорияларына сүйенсек, жауыздық аг-
рессияны іштен сыртқа табиғи түрде «итеріп шығаратын» ішкі эмоциялардан пайда болады. 
Сондай-ақ әлеуметтік психологтар өшпенділік сезімі біздің бойымыздағы агрессияны оятады 
деп есептейді.

Агрессияның салдары

Адамдар агрессия арқылы өз ойын іске асыруға болатынын біледі. Өзінің агрессивті іс-
әрекеттерімен басқа балаларды оңай қорқытатын бала одан сайын агрессивті бола түседі. 
Агрессивті хоккейшілер, әдетте дөрекі ойындары үшін айып орындықтарында отыратындар, 
– өз командаларындағы агрессивті емес ойыншыларға қарағанда көбірек гол соғады. Әке-
лері дөрекі ойынды қолдайтын канадалық жасөспірім хоккейшілер ойын алаңында барынша 
агрессивті ойын стилін көрсетеді екен. Бұл жағдайларда ол нақты бір марапат алу құралы 
болып саналады.

Агрессияны террорлық акт жасаушылар да тиімді құрал ретінде пайдаланып, беделі мен 
билігі жоқ адамдар үшін көпшілік назарын өзіне аудартады.

Бақылау арқылы үйрену

Альберт Бандура агрессияның әлеуметтік үйрену теориясын ұсынды. Оның пайымдауынша, 
біз агрессия көрсетуді өзімізге тиімді болғандықтан ғана емес, сонымен қатар оны басқа 
адамдарды бақылай отырып өзін-өзі ұстау моделі ретінде қабылдаймыз. Көптеген басқа 
әлеуметтік қабілеттер сияқты біз қоршаған орта іс-әрекетін бақылай отырып және сол іс-
әрекеттердің салдарын ескере отырып, өзімізді агрессивті ұстау мәнерін үйренеміз.

Оның пайымдауынша, біз агрессияны күнделікті өмірде, отбасымызда, қандай да бір 
субмәдениеттік ортада және бұқаралық ақпарат құралдары арқылы көреміз.

Отбасы

Физикалық агрессивті балалардың ата-аналары балаларына айқайлау, шапалақпен тарту 
және ұру арқылы жөнге салады. Мұндай ата-аналардың өздері де бала кездерінде физи-
калық жазаға жиі тартылған. Ересектерден қатыгез қарым-қатынас сезінген балалардың 
көбі келешекте қылмыскер немесе қатыгез ата-ана болмайды, дегенмен олардың 30%-ы өз 
балаларын жазалауда асыра сілтейді: олар балаларын орта статистикалық ата-анаға қарағанда 
4 есе жиі жазалайды. Тіпті жазаның жеңіл түрі саналатын шапалақпен тарту да уақыт өте келе 
агрессия тудырады. Отбасы ішінде жиі болған жазалау да зорлық-зомбылыққа алып келеді. 
Агрессияның үш ортақ теориясы белгілі. Біріншіден, инстинктивті агрессия теориясын әдетте 
Зигмунд Фрейд пен Конрад Лоренцтің есімдерімен байланыстырады, олар агрессивті энергия 
адам бойында судың тоғанға толуы секілді жиналады деп есептеген. Бұл теория тәжірибелік 

тұрғыдан нақтыланбағанымен, агрессияға тұқым қуалаушылықтың, қан құрамы мен мидың 
қалыптасуы сияқты биологиялық факторлардың әсер ететіні шындық.

Екінші теорияға сүйенсек, ашу мен өшпенділік фрустрация тудырады. Ашу-ыза секілді 
қоздырғыштар агрессивті іс-әрекеттерге итермелейді. Фрустрация қандай да бір олқылық 
салдарынан емес, үміт пен шынайы жетістік арасындағы сәйкессіздіктің болуынан туындайды.

Әлеуметтік үйрену теориясына сәйкес, адам агрессияны жүре үйренеді. Басынан өткеру 
арқылы және маңайындағылардың іс-әрекетін бақылай отырып, адам кейде агрессияның 
тиімді екенін түсінеді. Агрессияны үйренуге отбасының, субмәдениеттің және бұқаралық 
ақпарат құралдарының ықпалы зор.

Агрессияны қалай азайтуға болады?

Біз оны төмендете аламыз ба? Ғылыми еңбектер мен теориялардың ұсынып отырған 
жолдарын қарастырайық

Катарсис

Катарсис концепциясы, әдетте, Аристотель ілімінде көп кездеседі. Алайда, Аристотель 
агрессия жөнінде нақты ештеңе айтпаса да, ол әлдеқандай жағдайды бастан өткере отырып 
қана эмоциямызды тазарта алатынымызға сендірген еді. Сондықтан классикалық трагедияны 
тамашалау есіркеу мен қорқыныштан құтылуға көмектесті. Оның ойынша, қобалжуды басу 
үшін, ең алдымен, сол эмоциядан арылу керек. Сол үшін катарсис ұғымын кең көлемде 
қарастырып, яғни тек драманы көріп қана қоймай, естеліктерді және өткенді еске алып, көңіл-
күйімізді білдіруге, оны іс-қимылымыз арқылы сыртқа шығарып, бір жеңілдеп қалуымызға 
болады. Агрессивті әрекет немесе сол туралы фантазия адамды шаршататынын байқаған 
кейбір дәрігерлер мен басшылар адамдарға бойындағы агрессияны шығару жолдарын көрсетті. 
Мысалы, қандай-да бір нәрсені қатты ұруға, теннис ойнауға кеңес береді. Бұл психология 
ғылымында катарсис деп аталады. Олардың ойынша, катарсис адамның көңілдірек болып 
жүруіне көмектеседі екен. Кейбір психологтар катарсистің емдік қасиеті бар екеніне сеніп, 
ата-аналарға балаларына агрессивті ойын ойнатуға кеңес береді. Мұндай пікір қазіргі қатігез 
видеоойындарды қорғаудың бір жолы болып отыр. Ал катарсистің шын мәнінде пайдасы бар 
ма? Бойындағы агрессиясын катарсиспен шығарғандардың жағдайы жақсарады ма? Осы 
орайда зертханалық тәжірибелер өткізілген. Тәжірибеде бір топ бокс грушасын ұрған. Екіншілері 
ұрмаған. Кейін белгілі болғандай, сол адамды қайта ашуландырған кезде агрессиясын бокс 
грушасын ұру арқылы шығарғандардың тіпті қаттырақ ашуланғаны анықталған. Ал грушаны 
ұрмағандар онша ашулана қоймапты. Демек, катарсис ашуды ұлғайта түседі екен.

Шынайы жүргізілген тәжірибелер де дәл осындай нәтиже берді. Бір жобада «өзінің 
ашуын білдіруге шақыратын» сайт қолданушылары зерттеуге алынды. Қатыгездікті көрсету 
мүмкіндігі болып па еді? Жоқ. Олардың бойын ашу-ыза кернеп, бақытты сезімдері азайды, яғни 
қатыгездікті көрсету мүмкіндігі олардың бойындағы ашу-ызаны одан сайын күшейтті. Кейбір 
зерттеулерде канадалық және америкалық көрермендердің футбол, күрес, хоккей ойындары 
барысында емес, ойын біткен соң ғана, яғни ойынды қарап болған соң ашу-ыза шақыратыны 
жазылған. Балаларды қорқыту мен оларды бақылап отыру киберкеңістіктегі қорқыту деңгейін 
төмендетуге көмектесе алады. Ашу-ыза басылудың орнына, спорттың осындай агрессиялық 
түрін қарап болғаннан кейін адамдардың ашуы күшейе түскен. Брэд Бушманның айтуынша, 
«Ашуды сыртқа шығару – от шығаратын жанармайға ұқсас». Қатыгез қылықтардан қатыгез 
қарым-қатынас туады. Бұған қоса, агрессиялық іс-әрекеттер ақталуға ұласуы мүмкін. Адамдар 
құрбандарын кемсіту арқылы агрессиялық іс-әрекетін өзіне ыңғайлап, қысылып-қымтырылуды 
қойып, ләззат алады. Алайда, ақыр соңында көптеген негативті сезім туындауы мүмкін. Бушман 
мен оның әріптестерінің айтуынша, адамдар әдейі араңдатылып, ашуланып, алайда кейіннен 
рухани тазарамын деп ойлағанымен, жағдай керісінше өрбиді. Сөйтіп, олар қатыгездікке бейім 
бола түседі екен. Бушманның ойынша, «Бұл ескі әзілге ұқсас». Абырой болғанда, адамдарға 

олардың іс-әрекеті бізге қалай әсер ететінін айтып, түсіндіретін агрессивті емес әдістер бар. 
Мәселен, «сен» деп бастаудың орнына мәдениетті түрде «мен» деп бірінші жақтан айтқан жөн. 
Мысалы, «Маған сіздің айтқаныңыз ұнамады» немесе «Лас ыдыстарды қалдырғаныңыз менің 
көңілімнен шықпайды», яғни сезіміңізді біреудің көңіліне тимейтіндей қылып жеткізіңіз. Сонда 
сыпайылық шеңберінен де шықпайсыз әрі өзіңіздің айтқаныңызды істетесіз.

Әлеуметтік тәрбие тәсілі

Агрессия әлеуметтік тәрбиеден туындайды десек, демек оны бақылау мүмкіндігі де 
бар болғаны. Оған әсер ететін факторлар мен қалай қарсы тұруға болатынын қысқа ғана 
шолып, ойланып көрейікші. Көңілді қалдырған, жеке басының қорлануы сияқты жағымсыз 
жайттар кейін адамның агрессивті іс-әрекеттерге баруына ықпал етеді. Сондықтан адамдарға 
болмайтын заттарды айтып, қолжетімсіз нәрселерге сендірмеген абзал. Мұндай әрекеттер 
адамның инструменталды агрессиясын тудырады. Осыдан-ақ, біздің әріптестікті, агрессивті 
емес іс-әрекеттерді қолдауымыз керектігі белгілі болады.

Жүргізілген тәжірибелерден белгілі болғандай, үлкендер балалардың агрессивтілігіне мән 
бермесе, балалардың ширыққан іс-әрекеті бәсеңдейді, күнделікті бейбіт емес іс-әрекеттері 
күшейеді. Агрессивтілік танытқан адамды жазалаудан нәтиже шықпайды. Адам одан тек 
бірнеше жол арқылы құтыла алады: Біріншісі – тез әрі қатты жаза қолданылса; екіншісі – 
балаларды тәртіпті болуға ынталандырған жағдайда, үшіншісі – жазаланушы ашуланбаған 
жағдайда. Алайда, жазалаудың салдары әр түрлі болуы мүмкін. Көптеген қылмыс импульсивті, 
яғни, адамдар сөзге келіп, агрессиялық жағдайға түсіп, бірін-бірі ренжітіп, тіпті қол көтеріп те 
жатады. Егер адамның агрессиясы әрдайым салқынқанды және инструменталды болса, оның 
алдын алуға болады және жаза түрлері ондай қылмыстарды азайта алады дей алар едік. 
Мұндай жағдайда әлемдегі өлім жазасын қолданатын елдерде кісі өлтіру қылмысының саны 
азаяр еді.

Адам өмірінің көрікті де көркем, шуақты болуын мұрат еткен бағдарлама балалардың 
кішкентай кезінен-ақ сезімтал боп өсуіне мән беріп, ата-аналарға балаларын ұрмай-
соқпай, қорқытпай-ақ жөнге салуды үйретер еді. Кейбір оқыту бағдарламаларында ата-
аналарға балаларын басқаша жолмен тәрбиелеуге кеңес берілген. «Агрессияны айырбастау 
бағдарламасы» арқасында көптеген жасөспірім мен банда мүшелері қайта тұтқындалды. 
Бағдарлама аясында жастар мен ата-аналар сөйлесудің қыр-сырын меңгеріп, ашуын тежеуді, 
моральдық пікір қалыптастыруды үйренді. Ал егер агрессивті іс-әрекеттерге еліктеуішілік 
көбейер болса, біз БАҚ-та осы тақырыптағы теріс әсер ететін суреттерді шектеуіміз керек. 
Біз балаларды БАҚ әсерінен де қорғай аламыз. «Телевизия өмір шындықтарымен бетпе-бет 
келіп, бағдарламаларын өзгертсе, таңғаларлық жағдай болар еді» деген еді Эрон мен Хюзманн. 
Иллинойс штатының, Оук-Паркадасында 170 балаға сабақ берген кезде олар телевизияның 
әлемді өзгеше етіп көрсететінін айтты, яғни агрессия телевизия көрсеткендей, соншалықты 
кең таралған құбылыс емес. Осы пікірді зерттеушілер балалардың да санасына сіңірді. Мұның 
нәтижесі қандай болды? Екі жыл өткен соң, өзге құрдастарына қарағанда, сол балалар 
соққыға аз ұшырады. Ал жақында өткізілген зерттеуде Стэнфорд университеті сыныптағы 18 
сабақты пайдаланып, балаларды теледидарды көп қарамауға және видеоойындарға да көп 
әуес болмауға үгіттеді. Олар теледидар көруді 3 есеге дейін азайтқанда, өзге мектептердегі 
оқушылармен салыстырғанда, бұл балалардың мектептегі агрессиясы 25%-ға төмендеді. 
Агрессияны азайтуға музыка да ықпал ете алады: мәселен, бейтарап музыка тыңдағандарға 
қарағанда, «Help» сынды әуендерді тыңдаған неміс оқушылары агрессияға көп ұшырамаған. 
Мұның болдырмау жолдарын ойластырғанда, барлық жағдайда адамдардың дара ерекшелігі 
ескерілуі керек.

Мәселен, жаман іс-әрекеттерден жиренетін кісілер агрессияға аз ұшыраған, яғни бұл 
жерде жиіркенішті, жаман аспектілерді атап айтудың өзі агрессияның алдын алады деген 
пікір шығаруға болады. Моральдық нормаларды оңтайлы деп ойлайтын адамдар өзгелерге 
қарағанда агрессивті болып келеді. Ал ондай пікірге қарсы келсе, яғни құптамайтын болса, 
сәйкесінше, мінезіндегі агрессивтілік азаяды.

Осындай ойлар агрессияны жоюға, яғни төмендетуге көмектеседі. Алайда, агрессияның 
себептері мен оны тежеуге байланысты қиындықтарды ескере отырып, оптимистік ой-пікірінен 
еш айнымаған жандар жөнінде жазған Эндрю Карнеги XX ғасырда «адам өлтіру жиіркенішті, 
себебі бүгінде адамдардың бірін-бірін жеп қоюға дайын тұратын пиғылының өзі жиіркенішті деп 
ойлаймыз» деген еді. Ол бұл сөздерді 1900 жылдары айтқанмен, одан бері 200 миллион адам 
өлді. Бұл – өте өкінішті жағдай, себебі біз бүгінде адами агрессияны жақсы түсінгенімізбен, 
адамдардың қаталдығы азая қоймады.

Қорытынды

Агрессияны қалай төмендетуге болады? Катарсис агрессияны төмендетпейтіні түсінікті 
болды. Әлеуметтік үйрену тәсілі оны бақылаудың жолы агрессияны оятататын факторларға 
тежеу салу дейді. Сол факторларды тежеуді күшейтіп, агрессиясыз қылықтарға қолдау көрсете 
отырып бақылауға болады екен.


